
ХУСУСИЙ  ТАДБИРКОРЛИКДА РАҲБАР АЁЛ ФАОЛИЯТИ МУАММОСИНИНГ  

ЎРНИНИ ЎРГАНИШ. 

Аннотация: Ушбу маколада Ўзбекистонлик тадбиркор хотин-қизлар тимсолида гендер-

менежмент ходисасининг бошқарув психологиясидаги янги йўналиш , хотин-қизлар ва эркаклар 

учун тенг имкониятлар яратилган шароитда шахснинг ўз психологик жинси хусусиятларини 

англагани ҳолда атрофдагиларнинг яратувчилик меҳнатини мувофиқлаштириш, ўзидаги 

қобилиятга уларни ишонтириш ва ўзига нисбатан ҳайриҳохлигини оширишга қаратилган 

муомала стратегиялари хақида фикр билдирилган.  

Калит сўзлар: Тадбиркорлик, гендер тенглик, гендер менежмент, кичик бизнес, кушма 

корхоналар,психологик хусусиятлар, рахбар аёл. 

 

ИЗУЧИТЬ РОЛЬ ПРОБЛЕМЫ  ЖЕНСКОГО ЛИДЕРСТВА В ЧАСТНОМ       

ПРЕДПРИНИМАТЕЛЬСТВЕ. 

Сатвалдиев Азизжон Ахмаджонович 

Старший преподаватель кафедры «Гуманитарных науки» 

Андижанкого машинастроилного института 

Тел(93)784 07 00,E-mail:satvaldiyev@mail.ru 

 

Аннотация: В этой статье появилось новое направление в психологии управления 

феноменом гендерного управления в образе узбекских женщин-предпринимателей, для 

координации творческого труда других людей, для убеждения их в своих способностях и 

повышения их самооценки. мнения о целевых стратегиях лечения. 

Ключевые слова: Предпринимательство, гендерное равенство, гендерное управление, 

малый бизнес, совместные предприятия, психологические характеристики, женщина-лидер. 

 

EXAMINE THE ROLE OF THE PROBLEM OF WOMEN'S LEADERSHIP IN PRIVATE 

ENTREPRENEURSHIP. 

Resume: This article introduces a new direction in the psychology of managing the phenomenon 

of gender management in the image of Uzbek women entrepreneurs, to coordinate the creative work of 

other people, to convince them of their abilities and increase their self-esteem. opinions on targeted 

treatment strategies. 

Key words: Entrepreneurship, gender equality, gender governance, small business, joint 

ventures, psychological characteristics, female leader. 

 

Мустақиллик йилларида юртимизда хусусий мулкчиликнинг барча шаклларини 

такомиллаштириш, тадбиркорлик фаолиятини янада кучайтиришга улкан имкониятлар 

эшиги очилди. Оилавий, кичик бизнес ва хусусий тадбиркорлик, фермерлик ҳаракати, 

қўшма корхоналар фаолиятларида эркаклар билан теппа-тенг хотин-қизлар ҳам 

самарали фаолият юритмоқдалар. Қонунлар устивор бўлган юртимизда хотин-

қизларнинг ижтимоий фойдали меҳнатда бандлиги масаласига алоҳида аҳамият 

берилгани боис уларнинг оиладаги ва ижтимоий фойдали меҳнатдаги фаолиятларини 

мувофиқлаштириш имкониятлари, ўзига хос имтиёзлар кўпайди. Бу имкониятлар 

Асосий Қонунимиз бўлган Конституциямизда, Меҳнат ва Фуқаролик кодексларида, 

Ўзбекистон Республикаси Президентининг тадбиркорликни, кичик ва ўрта бизнесни 

қўллаб-қувватлашга қаратилган Фармон ҳамда қарорлари, Ўзбекистон Республикаси 

Вазирлар Маҳкамасининг қатор қарорлари ва бошқа норматив ҳужжатларда ўз 

ифодасини топган.  

Психологик кузатишлар шуни кўрсатмоқдаки, охирги йилларда тадбиркорлик ва 

бизнес соҳасида фаолият юргизаётган хотин-қизларнинг онги ва дунёқарашларида 

сезиларли ўзгаришлар рўй бермоқда. Уларнинг ҳўжалик фаолиятини юритиш, хусусий 

бизнесни бошқариш, қўшма корхоналар ишида менежер сифатида фаолият юритишга 

нисбатан ижтимоий установкалари намоён бўлмоқда, лекин бу каби ўзгаришларнинг 

гендер жиҳатлари махсус тадқиқот предметигига айланмаган. 

Биз Ўзбекистонлик тадбиркор хотин-қизлар тимсолида гендер-менежмент 

ходисасининг бошқарув психологиясидаги янги йўналиш эканлигини, хотин-қизлар ва 

эркаклар учун тенг имкониятлар яратилган шароитда шахснинг ўз психологик жинси 

хусусиятларини англагани ҳолда атрофдагиларнинг яратувчилик меҳнатини 

мувофиқлаштириш, ўзидаги қобилиятга уларни ишонтириш ва ўзига нисбатан 

ҳайриҳохлигини оширишга қаратилган муомала стратегиялари қай тарзда намоён 

бўлишини, бундай бошқарув установкасининг раҳбарлик услублари билан қанчалик 

боғланишини тадқиқ этишимиз лозим бўлдаи. 

Оилавий ҳамда хусусий тадбиркорликнинг гендер жиҳатларини ўрганиш 

муаммоси доирасида тахлил этилаётган инграциация (Wayne et al., 1994) ҳодисаси 

бизнинг шарқона таълим ва тарбия кўрган хотин-қизлар муомала маданиятида 

мавжудлигини ҳам ўрганиш алоҳида илмий аҳамиятга моликдир. Бу холатнинг моҳияти 

шундан иборатки, инсон бошқаларга ёқиш, уларда ижобий таассурот қолдириш, 

ҳамкорларга ўз фикр ва истакларини етказиш учун ўзини ёқимли, жозибали қилиб 

кўрсатишга ҳаракат қилади ва бошқа шахсий фазилатлари билан уйғунликда шериги, 

ходими ёки шогирдининг меҳрига, симпатиясига, хаттоки, иношчига сазовор бўлади. 

Фанда айнан шу йўл билан ҳамкасблари ёки мулоқотдаги шерикларида ўзига нисбатан 

ижобий муносабатга сазовор бўлган шахсни инграциатор, инграциация объектини эса – 

мўлжал деб аталади. Амалиётда жамоанинг етакчиси ҳам, унга эргашганлар ҳам баъзан 

инграциатор ролида бўлиши мумкин. 

  Ўзбекистон шароитида тадбиркорлик фаолияти билан шуғулланаётган хотин-

қизларнинг ижтимоий психологик мақомини ўрганиш, улардаги гендер жиҳатлар 

атрофидаги феноменлар доирасида шахсий хусусиятларининг ўзига хослигини тадқиқ 

этган ҳолда уларни самарали раҳбарлик фаолиятига тайёрлаш, иқтисодий жиҳатдан 

аёлларни рақобатбардош қилиб тарбиялаш, уларнинг ҳаётга фаол муносабатни 

шакллантириш, ишбилармон, тадбиркор, менежмент соҳасида билимдон қилиб вояга 

етказиш, шу билан бирга оилавий мақомларини ҳам йўқотмасликка ўргатишда амалий 

аҳамиятга эгадир. Чунки ўзбекистонлик хотин-қизлар учун оила ва никоҳ масалалри ҳам 

ўта муҳим бўлиб, энг муваффақиятли тадбиркор аёл бир вақтнинг ўзида ҳам 

ташкилотчи-тадбиркор, ҳам суюкли рафиқа, меҳрли она ролларини қарама-

қаршиликсиз мужассам этишдан манфаатдорлир.  

Иқтисодиётнинг реал сектори ҳамда тадбиркорликда муваффақиятли фаолият 

кўрсатиш, раҳбар хотин-қизларнинг бизнес соҳасидаги профессионал салоҳиятларини 

миллий урф-одатлар, маҳаллий меҳнат удумларини инобатга олган ҳолда ошириш, 

улардаги менежерлик қобилиятини ўстириш, зарур билим, кўникма ва малакага эга 

бўлишлари учун махсус таълим лойиҳалари – дастурларни ишлаб чиқиш шу куннинг 

муҳим вазифаларидандир. Чунки Ўзбекистонда хусусий бизнесга эга бўлишни истаган 

хотин-қизлар сони йилдан йилга ортиб бормоқда. Ўзбекистонда ўтказилган 

тадқиқотлардан шу нарса маълум бўлмоқдаки, шаҳарлик хотин-қизларнинг 71,6 фоизи 

ва қишлоқ аёлларининг 65,1 фоизида бошқарув соҳасида муваффақиятга эришишга 

интилишлар мавжуд.     

Бугунги глобализация шароитида ҳар қандай фаолият турига инсонни мақсадли 

тайёрлаш лозимки, бу бир елкасида оила, рўзғор, маиший турмуш юкини, бир елкасида 

бошқарувчилик юкини кўтарган аёллар учун алоҳида аҳамият касб этади. Қолаверса, сир 

эмаски, гендер бошқарувчилиги соҳасида асрлар давомида сақланиб келаётган 

стереотиплар мавжудки, уларга кўра, раҳбар аёл фаолиятининг самараси раҳбар 

эркакларникидан паст, раҳбар аёл ишда муваффақиятга эришса, албатта, у оиладаги 

ўрни ва нуфузидан айрилади каби. Шу каби бидъат – стереотипларга барҳам бериш, 

хотин-қизлар карьерасида психологик тўсиқлар ва қарама-қаршиликларга йўл 

қўймаслик уларни ушбу соҳага профессионал психологик тайёрлашни, бошқарув 

соҳасидаги хотин-қизлар компетенциясини ошириш бўйича махсус курсларни ташкил 

этишни тақозо этади. Курслар учун эса махсус илмий-амалий тадқиқотларда синовдан 

ўтган дастурлар зарур. 

Оилавий ҳамда хусусий тадбиркорликнинг гендер жиҳатларини ўрганиш 

муаммоси  бир томондан, умуман лидерлик, хусусан хотин-қизлар лидерлиги – 

етакчилиги муаммоси билан чамбарчас боғланган бўлса, у иккинчи томондан, 

гуманистик менежмент, эркаклар бошқарувидан бироз бўлса-да фарқ қиладиган 

етакчилик услублари билан боғлиқдир. Рус тадқиқотчиси Елена Макушееванинг22 

таъкидлашича, аёл раҳбар кун сайин ўсиб боради, натижа керак бўлган тақдирда, у жуда 

катта сабр-қаноатни намоён эта олади. У ҳамиша ўзи билан ёнма-ён ишлаётганларга 

нисбатан эътиборлироқдир. Лекин шундай анъана мавжудки, ҳамиша аёлнинг раҳбар 

сифатидаги имкониятига тўла баҳо бериш учун уни эркак раҳбарлар билан қиёсланади.  

Дунё  глобализацияси шароитида, йирик машина ва усканалоарни бошқариш, 

информацион технологогиялардан ўринли фойдаланиш шароитларида гуманистик 

менежментнинг алоҳида ўрни бўлиши мумкинлиги ҳақида гапирилмоқда. Гуманистик 

менежментнинг моҳияти шундаки, бунда рационал бошқарув, аниқ фикр-хулослар 

стереотипларидан фойдаланишдан ички интуицияга ва унинг эгилувчанлигига таяниш 

кўпроқ аҳамият касб этади. Инсон томонидан яратилган жами моддий ва маънавий 

неъматлардан оқилона фойдаланиш ва унинг ишлаб чиқаришини бошқаришда 

яратувчанлик, ижобий ячнгича ёндашув, ҳар қандай бидъатлардан холи бўлиш олдинги 

қаторга чиқади. Кўплаб олимларнинг эътирофича, айнан шундай стереотиплардан ҳоли 

бўлган, янги технолгияларни бошқаришнинг уддасидан чиқадиган ёшларни тарбиялаш 

зарур ва ҳозирги ёшларда аслида айнан шундай иқтидор мавжуд. Хотин-қизлар ҳам бу 

маънода самаралироқ фаолият юритишлари мумкин. 

Элизабет Мишель-Альдер23 фикрича, агар зарур қобилият ва кўникмаларга эга 

бўлса, аёл ҳар қандай компанияни самарали бошқариши мумкин. Муваффақиятли 

бошқарув учун ундан қуйидаги сифатлар талаб этилади: 

“Ўзлигини намоён эта олиш, ўзининг имиджини шакллантири, бунинг учун: ўзига 

ишонч, ўзидаги фазилатларни муносиб намоён эта олиш, хулқда ҳам кийинишда ҳам ўзи 

учун қулай ва муваффақиятли стилга эга бўлиш лозимки, булар унинг ишчандик 

борасидаги компетенциясини, билимдонлигини таъминлайди. 

 Ўз мақсад муддаоларини аниқ, таъсирчан баён эта олиш қобилияти. 

Ўз атрофига уни қўллаб-қувватлайдиган, ҳамфикрли бўлган, бизнеснини йўлга 

қўйишда астойдил кўмак берувчи инсонларни тўплаб қобилияти. 

Иш фаолият ҳамда шахсий манфаатларининг орасида энг устиворларини 

шакллантириш ва уни самарали фаолият ҳамда шахсий мақсадлар билан уйғунлантира 

олиш малакаси; 

Фикримча, юқоридаги сифатлар эркак раҳбарга ҳам, аёл раҳбарга ҳам бирдек 

зарур”. 

Бизнес соҳасида раҳбарлик қилаётган аёл ўзи ишлаб чиқарган маҳсулотни сотиш 

ёки хизматлар турини аҳамиятини ўзгаларга билдириш учун ўзаро музокаралар 

стратегиясини яхши ўзлаштириши, рақибларидаги стеретипларни ҳам ўрганиши лозим 

бўлади. Шу боис ҳам у бир қарашда иккиюзламачиликка ўҳшаш мавқени 

муваффақиятли амалга ошириб, ўзидаги маҳсулотни фойдани кўзлаб ўткизишга 

ўрганади. Кўплаб эркак бизнесменлар билан ўтказилген музокаралар тажрибаси шуни 

кўрсатадики, аёлларча назокат ва латофат билан бошланган музокарага яна аёл-

раҳбарнинг ўз ишини пухта билиши ва шеригидан нимани талаб қилаётганлигини аниқ 

                                                           
22

 Психология управления. Бизнес хрестоматия.- Екатеринбург, 2007 – (120 с.) С.34-35 

23
 Мишель-Альдер Э. Стиль женского руководства. Лекция. Высшая коммерческая школа МВЭС.- М., 1991 

баён эта олиш маҳаорати қўшилса, эркаклар аёл киши билан тортишиб ўтиришни 

ўзларига лозим кўрмай, тезгина улар таклифини қабул қилар эканлар, лекин кейинги 

сафар бундай музокараларга албатта ўз қўлида ишлаётган аёни юборар эканлар. Бу ҳам 

гендер-менежметнинг муҳим жиҳати бўлиб, тадбиркорлик бошқарувида аёлларнинг ўз 

“имлоси” борлигини тасдиқлайди. 

Ниҳоят, аёл раҳбар учун муҳим соҳа – бу ички олам. Эркакларга нисбатан хотин-

қизларда ўз ташқи қиёфаси, кўриниши, хусни кабилар ғоят катта аҳамиятлидир. Аёл 

раҳбар авало уни руҳлантирувчи, ундаги аёллик жозибасини қувватлантрувчи ички 

оламни шакллантириб олиши лозим.   Бу ўринда аёлнинг ички маданияти, диди ва 

уларни ҳамиша узлуксиз равишда мукаммалштириб бориши катта аҳамиятга эгадир. 

Бундай аёл учун кийган кийимининг матоси, уни ким тикканлиги ва қайердан харид 

қилинганлиги ҳам муҳимдир. Унинг ички оламини тўлдириучи жиҳат – унинг шаҳснинг 

қайси масканида, қандай таом ейиши билан ҳам белгиланади. Бундан ташқари, у 

ишлатадиган атирлар, уларнинг хиди ва у тинглайдиган куй ва оҳанглар ҳам ҳар сафар 

унга ўзгача ички қувват бериши лозим. Айни шу жиҳатларга эркак раҳбарлар деярли 

эътибор бермайдилар. 

Албатта, эркак тадбиркор билан аёл тадбиркор раҳбарнинг талаблари даражасида 

ҳам ўзига хослик мавжуд. Масалан, кузатишлар шуни кўрсатадики, эркак раҳбар ишда 

муваффақиятга эришган сари, кўпроқ ва каттароқ бозорларни ишғол қилишни, қўрқмай 

янада йирик лойиҳаларни ютиб олишни ўйлайди. Аёл эса дастлабки режалари 

доирасида муваффақият қозонгач, шу ишининг муваффаиятини таъминлаш, шу зайлда 

давом этишини режалаштираверади. Яъни, кўплаб олимларнинг фикрича, эркакларнинг 

амбициялари олдида аёлларники анча паст ва камтариндир. 

